KASIDAR Rahoton Yanki Na 2013 Kan
‘Yancin Dan Adam

Ranar 27 ga watan Fabrairun 2014, Sakataren gwamnatin Amirka, Kerry, ya
bayyana rahoton Ayyukan Yanki Kan ‘Yancin Dan Adam na2013, (wanda aka fi
sani da Rahoton ‘Yancin Dan Adam), ga Majalisar Kasar Amirka. Rahoton,
wanda shine na 38, a wannan shekarar, yana nan, a yanar-gizon State.gov da
ta HumanRights.gov. Bisa ga umurnin Majalisar, Rahotannin na ‘Yancin Dan
Adam, na taimakawa wajen sanin manufofin gwamnatin Amirka, da irin taimakon
da take bai wa Kasashen waje. Har ila yau, suna zama wata masaniya ga sauran
gwamnatoci, da cibiyoyin duniya, da Kungiyoyi masu zaman kansu, da Kwararru a
fannin shari’a, da masana, da sauran jama’a da kuma manema labaru.

Ire-iren Ci Gaban Da Aka Samu na “Yancin Dan Adam a Duniya
Wadannan na daga cikin irin manyan ci gaban da aka samu, game da ‘yancin dan
adam, a 2013:

Karin Muzantawa Kungiyoyin Jama’a da ‘Yancin Kungiyoyi da kuma Tarurruka
Gwamnatoci, a kowane yanki, na duniya, na ci gaba da muzanta Kungiyoyin
jama’a da hana wa jama’a ‘yancin gudanar da tarurruka da kuma kafa Kungiyoi.
Hukumomi na ci gaba da yin amfani da dokoki, domin rufe bakunan masu
bambancin ra’ayoyin siyasa, da yin amfani da Karfin tuwo, wajen murKushe
Kungiyoyin jama’a da kuma duk wani bore.

Hani ga ‘Yancin Fadar Albarkacin Baki da kuma ‘Yancin Manema Labaru
Gwamnatoci, a duniya, na kuma ci gaba da tauye ‘yancin fadar albarkacin baki, da
kuma manema labaru, don zama wata hanyar sanya tarnaki ko magance duk wata
sokar siyasa, ko nuna rashin goyon baya. Wannan ya hada da dakushe kaifin
manema labaru, na bayar da rahotanni kan al’amurran da suka shafi harkokin
siyasa, ta hanyar saka wa manema labarun takunkumi, kamar neman izni daga
gwamnati, kafin a yi taron Kungiyoyi ko wadansu wakilai, da kuma Kayyade bayar
da iznin shaidar shige da fice, ga ‘yan jaridu.

Har ila yau, gwamnatoci na tursasawa da musguna wa manema labaru, domin
tsorata su da kuma bincikar abubuwan da suke yi, kazalika da bin diddiKin labarun
da ake sanyawa, a shafukan yanar-gizo. Hukumomi na ci gaba da bincikar
harkokin kafofin watsa labaru, ta hanyar rufe gidajen jaridu da na telebijin, masu
zaman kansu. Ana kuma gwamnati na tsare jami’ai ko kama masu tsauraran
ra’ayoyi, bisa Kage, domin saka ma su tarnaKin sukar gwamnati da hana boren

nuna rashin amincewa da wani al’amari, da kuma hallaka wadansu, domin kawai
sun fadi albarin bakinsu.

Raunin Irin Katobarar da Jami’an Tsaro Ke Yi

A wurare, da dama, jami’an tsaro, na gwamnati, na cin mutuncin ‘yan adam, babu
kama hannun yaro, kuma suna Kin kare lafiyar jama’a. Sojoji da jami’an tsaro, a
Kasashe da dama, na kame jama’a, ba bisa doka ba, da kuma yi ma su kisan gilla,
saboda tayar da hankalin jinsi, da fyade, ko gallaba azaba, da kuma sace jama’a, a
dukan tsawon shekarar ta 2013. Cibiyoyin shari’a, masu rauni, ko wadanda babu
su, sun kasa dakatar da jami’an tsaron, bisa ga cin mutuncin ‘yancin dan adam,
wanda, a wani lokacin, suke kasa kare mutuncin jama’a, da kuma yi ma su adalci.

Rashin Cikakken Tsaro Ga Ma’aikata

Jama’a na ci gaba da yin aiki, a wani yanayi, mai hadarin gaske, ga lafiyarsu da
kuma rayuwarsu, wadansu ma, irin su baKin haure, ana tursasa ma su.
Gwamnatoci, kan dakushe duk wani KoKarin ma’aikatan, na kafawa da kuma yin
magana da murya daya, domin inganta harkokin Kwadago, ko kuma nuna halin ko-
oho, na tilasta yin aiki da dokokin kare ‘yancin yin Kwadago, kazalika da irin
tsoma bakin da gwamnatoci ke yi, ga harkokin da tayar da tarzoma da musguna wa
shugabannin Kungiyoyin Kwadago. Amma, kuma shekarar ta 2013, ta ga wani abin
mamakin da Babban Taron Kungiyar Kwadago ta Duniya, (ILO), na 189, ya yi,
game da gabatar da kariya ga ‘yancin dan adam, ma’aikaci, wanda Kasashe, da
dama, suka dauki matakan kafa dokokin kare ‘yancin barori.

Ci Gaba da Nuna Kyama ga Wadanda Ake Cutarwa

An ci gaba da nuna Kyamar gudanar da addini da kuma ga ‘yan tsiraru, da mata da
Kananan yara, da masu madigo da ‘yan luwadi, da dai sauransu (LGBT), a
shekarar 2013, kazalika da nakasassu da kuma sauran wadanda ake cutarwa.
Gwamnatoci na tursasa wa Kungiyoyi da manufofin zalunci, da nuna rashin haKuri
da nuna bambancin dokoki, da wulakanci, da kuma kasawar hukumomi, dangane
da wadanda ke aikata laifukan cutar da wadannan mutanen. Kungiyoyin addinai,
da ‘yan tsirarun masu bin addinai, na fama da wahaloli da tashe-tashen hankula,
kazalika suna fuskantar barazana da hani, kan gudanar da addinansu. Mata da
Kananan ‘yan mata, a kowane yanki, na fama da mummunan nunin bambanci, da
kuma tayar da hankulan matan. Ana ci gaba da tursasa wa ‘yan Kungiyoyin luwadi
da madigo, LGBT, domin dakushe ‘yansu, da kuma taron ‘yan Kungiyar ta LGBT,
da wadansu sababbin dokokin da suka haramta irin dabi’o’in da suke nunawa, da
ci gaba da cin mutuncinsu da tayar ma su da hankula. A Karshe, nakasassu na ci
gaba da ganin taskun samun damar yin karatu, da abubuwan jin dadin rayuwa, da
kuma rashin isassar kariyar rayuwa.




Don Karin bayani, a tuntubi Aaron Jensen, Jami’in Harkokin Watsa Labarun
Ofishin Mulkin Demokradiya da ‘Yancin Dan Adam da Kwadago, a yanar-gizo
mai suna DRL-Press@state.gov ko lambar wayar tarho, kamar haka: (202) 647-
0516.


mailto:DRL-Press@state.gov

